
Атырдьах ыйын 24 күнүнээҕи 
туругунан улуус үрдүнэн 29227 
т от бэлэмнэннэ. Онон былаан 
78,8% толорулунна. Сиилэс 150 
тонна угулунна. Тыа хаһаайыс-

тыбатын тэрилтэлэрэ сорудах-

тарыттан 63,4%-ны, бааһынай 
хаһаайыстыбалар 77,9%, кэтэх 
хаһаайыстыбалаахтар 81,8% 
ыллылар. Онон сыыппаралар 

чуолкай буоллахтарына нэ-

һилиэктэр үгүстэрэ, Бөтүҥтэн 
(57,5%), Искраттан (55,3%) ура-

тылар, кыстыыр отторун бу-

луннулар. Салбаҥ нэһилиэгэ 
(баһ. А.Х. Новиков) сезоннааҕы 
сорудаҕын 1606 т оннугар 1648 
тоннаны оттоон 102,4% толордо. 
Ленскэй нэһилиэк 94,9% ситистэ. 
Бу нэһилиэк хаалбыт кэмҥэ 75 

т чөкөттөҕүнэ былаана туолуо. 
Модут нэһилиэгэ былааныттан 
93,9% ылла. Сорудахтарын 80%-
нын нөҥүө түстүлэр: 1 Хомус-

таах (85,9%), Партизан (83,6%), 
Никольскай 89,0%, Хамаҕатта 
82%, Түбэ 88,5%, Арбын 84,2%, 
Көбөкөн 80,2%, Таастаах 85,2%.

Онтон Үөдэй 67,3%, Хатыҥ 
Арыы 74,4%, Хатырык 61,1%, 

Маймаҕа 69,5%, 2 Хомустаах 
66,4% эрэ тиэртилэр.

Оттооһуну кыайа иликтэргэ 
өссө икки нэдиэлэ курдук кэм 
хаалла. Онон сыыппараларын 
балачча эбэллэр ини диэн күү-

тэбит. Окко арыый эрдэ турум-

муппут буоллар холкутук от-

тоон-мастаан бүтэрбит хаалла.
И. ИВАНОВ

Ходуһа суугуна КЫСТЫЫР КЫАХТАНАН ЭРЭБИТ

БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

Ааспыт нэдиэлэ субуотаты-

гар улууспут киинин ипподро-

мугар ат сүүрүүтүн республика-

тааіы күрэіэ буолан ааста.
Бу күрэхтэһиигэ биһиги 

улууспут Амма, Чурапчы, Ха-

ҥалас, Уус-Алдан, Үөһээ Бү-

лүү, Сунтаар, Мэҥэ-Хаҥалас 
кытыннылар. Сүүрдүү 6 дис-

танцияҕа буолла. Барыта 29 ат 
сүүрдэ. Биһиги улууспут 2 саас-

таах аттар 800 м дистанцияҕа 
сүүрүүлэригэр кыттыбата. Ман-

на 1 м. — Синьорита 57,05 сөк. 
(Мэҥэ-Хаҥалас, ж. В.Н. Брыз-

галов, тр. В.А. Игнатьев), 2 м. — 
Крэк, 58,04 сөк. (Мэҥэ-Хаҥалас, 
ж. С.М. Гаврильев, тр. В.А. Игна-

тьев) уонна 3 м. — Мүрүчээнэ 1 
мүн. (Уус-Алдан, ж. Д.Н. Кычкин, 
тр. А.А. Слепцов) ыллылар.

1600 м. дистанцияҕа (3 саа-

старыттан 4-гэр диэрилэргэ): 1 
м. — Балтимор — 1 м. 56 сөк. 03 
(Нам, ж. А.А. Куличкин, тр. С.П. 
Ядреев), 2 м. — Соргулаах — 1 
м. 57 сөк. 06 (Уус-Алдан, ж. Д.Н. 
Кычкин, тр. А.А. Слепцов), 3 м. 
— Уолан — 1 м. 59 сөк. 01 (Амма, 
ж. И.В. Иванов, тр. А.А. Баишев). 
Кыайыылаахтарга «Эрэл» ТХПК 
спонсордаабыт бириистэрэ ти-

гистэ (1 м. — 35000 солк., 2 м. — 
20000 солк., 3 м. — 10000 солк.).

1600 м. дистанцияҕа (4 сааста-

рыттан үөһэ саастаахтарга): 1 м. 
— Комментант — 1 м. 49 сөк. 05 
(Нам, ж. А.А. Куличкин, тр. С.П. 
Ядреев), 2 м. — Дружина — 1 м. 
51 сөк. 65 (Сунтаар, ж. К.В. Ива-

нов, тр. К.В. Иванов), 3 м. Кул 
Джет — 1 м. 57 сөк. 66 (Үөһээ Бү-

лүү, ж. М. Александров, тр. А.Г. 
Неустроев).

Кыайыылаахтарга Ил Түмэн 
депутата Н.И. Румянцев спон-

сордаабыт бириистэрин (35000, 
20000, 10000 солк.) туттарда.

1200 м дистанцияҕа 3 саас-

таах аттар сүүрүүлэригэр: 1 м. 
— Кыымчаана (Мэҥэ-Хаҥалас). 
Бириэмэтэ — 1,15,08; 2 м. — Са-

ара (Чурапчы). Бириэмэтэ — 
1,16,02; 3 м. — Килбиэнэ Куо 
(Нам). Бириэмэтэ — 1,16,09.

Бастаабыттар эмиэ 35000, 
20000, 10000 солк. бирииһинэн 
наҕараадаланнылар. Бирииһи, 
спонсордаан, Ил Түмэн депутата 
В.И. Федоров туруорбут.

1200 м. дистанцияҕа (үс саа-

старыгар дылы саастаах аттар 
сүүрүүлэригэр) «Нам улууһа» 
МТ дьаһалтата бирииһи туру-

орууга спонсордаабыт. 1 м. — 
35000 солк., 2 м. — 20000 солк., 
3 м. — 10000 солк. бириистэри 

туруорбут. Бу сүүрүүгэ: 1 м. — 
Ориентир (Нам, ж. И.В. Иванов, 
тр. С.П. Ядреев), 2 м. — Ноу Биг 
Дил (Амма), 3 м. — Плазма (Сун-

таар) ыллылар. Ориентир бириэ-

мэтэ — 1 м. 13 сөк. 06. Дерби-Гем 
— 1,14,07. Плазма — 1,15,02. Сан-

та Лючия (Чурапчы) — 1,15,07.
«Эҥсиэли» кубогар 2400 м. 

уһуҥҥа 4 саастарыттан үөһэ 
саастаах 6 ат сүүрдүлэр. Бу кү-

рэхтэһиигэ «Нам улууһа» МТ ба-

һылыга спонсордаан 1 м. 100000, 
2 м. 60000, 3 м. 40000 солкуобай-

даах бириистэри туруорда.
Нам улууһун аатыттан киир-

сэр «Колми» ХЭТ Хэвенли Стид 
диэн ата (ж. И.В. Иванов, тр. С.П. 
Ядреев) бу дистанцияҕа 2 мүн. 49 
сөк. кэлэн 1 миэстэни, Неарх (Ха-

ҥалас, 2 мүн. 50 солк. 06) 2 миэс-

тэни, Вершитель (Сунтаар, 2 мүн. 
52 сөк. 07) 3 миэстэни ыллылар.

Бу күрэхтэһиини олус сэр-

гэхтик кэпсээн-ипсээн, ырытан 
Нам уола Алексей Посельскай 
ыытта. Улууспут талааннаах 
ыччаттара бэртээхэй ырыалары 
толорон бар дьоннорун сэргэх-

ситтилэр.
Ат сүүрүүтүн спордун улуус-

тааҕы федерациятын президенэ, 
улуус баһылыгын солбуйаач-

чыта А.Я. Яковлев күрэхтэһии-

гэ спонсордаан бирииһи туру-

орбуттарга бары тэрээһиннэргэ 
көхтөөхтүк кыттыбыттарга мах-

талын биллэрдэ, кыайыылаахта-

ры, ат сүүрүүтүн сэҥээрээччилэ-

ри үрдүк ситиһиинэн, кыайыы-

нан истиҥник эҕэрдэлээтэ. 
СИЭН БОЛДЬУ

Ат сүүрүүтэ-2015 ТЎӨРТ ДИСТАНЦИЯІА 
БАСТААТЫБЫТ

Модут. НэЇилиэк сүрүннүүр 
специалиЇа Т.И. Попова иЇи-

тиннэрбитинэн, быйыл М.К. Ам-

мосов аатынан, Мир, Школь-

най, Лесной уулуссалар суоллара 
оҥоЇуллубуттар. Саҥа детсад 
сыбаайата түспүт. 2016 сылга 
үлэіэ киллэрэр былааннаахтар. 
Билигин 1958 с. тутуллубут ха-

арбах туруктаах дьиэіэ үлэлии 
олороллор. Манна 30 оіо сылдьар. 

Оскуолаларын  өрөмүөннээбиттэр. 
Үөрэнээччилэр сайын устата агро-

оскуолаларын иһинэн лааҕырга 
сылдьан, үлэни уонна сынньалаҥы 
тэҥҥэ дьүөрэлээн сынньаммыттар. 

Икки сыл кэриҥэ эргэ кулу-

уптарын өрөмүөннээн бүтэрэн 
эрэллэр. Быйыл күһүн үлэлэтэр 
былааннаахтар. Нэһилиэккэ үс 
маҕаһыыннаахтар. Үүт астыыр 
собуоттаахтар, манна  чугастааҕы 
Хатырык, Бөтүҥ олохтоохторо 
кэлэн үүттэрин туттараллар. От-

торун былаана – 3064 т. Мантан 
93,8% оттоон олороллор. 151 – ЛПХ, 
12 – КХ күөх быйаҥы сомсоллор. 

Быйыл 4 хаһаайыстыба суб-

сидия ылбыт. Ол курдук, Р.И. Но-

виков туорахтаах культураны 
үүннэриигэ  – 200 тыһ. солк., П.Е. 
Терехов 30 төбөҕө хотон туттар сы-

аллаах – 195 тыһ. солк., К.С. Дани-

лов тыа хаһаайыстыбатын техни-

катын атыылаһарыгар анаан – 200 
тыһ. солк., агрооскуола «Росток» 
хаһаайыстыбата 50 тыһ. солк. Бу 
көмө олохтоох уонна улуус дьа-

һалтатын бюджетыттан көрүллү-

бүт. Оҕуруот аһын үүннэриитинэн 
«Росток» хаһаайыстыба уонна И.Н. 
Попов дьарыктаналлар. Холобу-

ра, агрооскуола хаһаайыстыбата 
6 гааҕа хортуоппуй, 1 гааҕа мор-

куоп, сүбүөкүлэ, Попов 3 гааҕа 
хортуоппуй, 1 гааҕа култуура ыһан 
үүннэрэллэр. Сир учаастактарын 
түҥэтэн, «Перспектива» диэн са-

ҥа олорор кыбаартал тэриллэн 
эрэр. Манна 30 уһаайба быһыл-

лыбыт. Билиҥҥитэ, уотун ситимэ 
тардыллыбыт, гааһын бырайыага 
оҥоһуллубут. 

Быйыл оскуоланы 6 үөрэнээч-

чи бүтэрбититтэн, 3 оҕо орто анал 
үөрэххэ киирбиттэрэ биллибит. Са-

ҥа үөрэх дьылыгар оскуола боруо-

гун  22 оҕо атыллыаҕа, оттон 5 үө-

рэнээччи 11-с кылааһы бүтэрэргэ 
бэлэмнэр. 

МОДУТТАР ЭРГЭТТЭН 
– САҤАІА

Хайдах олороҕут, ыаллар? ЫЧЧАТТАРА – 
КИЭН ТУТТУУЛАРА

Түбэ. НэЇилиэк баЇылы-

гын солбуйааччы П.А. Слепцо-

ва кэпсээбитинэн, быйыл окко 
былааннара – 1676 т, мантан 89 
% толорбуттар. 10 ыал үүт тут-

тарар, онон собуот нэЇилиэн-

ньэни үүт аЇынан толору ха-

аччыйа олорор. М.П. Слепцо-

ва салайааччылаах олохтоох 
пекарня күҥҥэ 70-тан тахса 
килиэби оҥорон, дьонун-сэр-

гэтин үөрдэр. 
Оскуола иһинэн «Эрэл» 

чэбдигирдэр лааҕырга 20 оҕо 
сынньаммыт. Кинилэр хорту-

оппуй олордубуттар, итиэннэ 
сибэкки арааһын үүннэрэн 
бүөбэйдээбиттэр. Дьарыктаах 
буолуу киин   уонна олохтоох 
бюджетыттан хамнастанан, 5 
оҕо 1 ый волонтердаабыттар. 
Оҕолор үтүө суобастаахтык 
нэһилиэктэрин тупсарыыга, 
ырааһырдыыга үлэлээбиттэр. 
Саҥа үөрэх дьылыгар 5 оҕо 
оскуолаҕа киирэр. Онон орто 
оскуолаҕа барыта 50-ча оҕо 
үөрэнэрэ былааннанар. Бый-

ыл оскуоланы биир үөрэнээч-

чи бүтэрбит, кини орто анал 
үөрэххэ киирээри туттарса 
сылдьар. Алын сүһүөх кыыла-

астарга саҥа учуутал кэлэрин 

күүтэллэр. 
«Аныгы көлүөнэ» фонд 

иитинэн, оскуола тиэргэнигэр 
спортивнай площадка тутул-

лан, оҕолор үөрүүлэрэ муҥура 
суох. 50 м цифровой телевы-

шка турбут, мантан күһүн 
сүрүн мала-сала кэллэҕинэ, 
олохтоохтор элбэх каналы 
эргитэ сылдьан көрөр усу-

луобуйалара олохтонуоҕа. 
«Кытыл» саҥа кыбаартал-

га 33 уһаайбаттан 26-та эдэр 
ыалларга бэриллибит. Манна 
уот ситимэ тардыллар. От-

тук сезонугар оскуола, дет-

сад 100% бэлэмнэр. Биир хо-

чуолунай гааска көһүөхтээх. 
Нэһилиэк иһинээҕи суоллар 
оҥоһуллуохтаахтар.

Түбэлэр быйыл сайын ыч-

чаттарын ситиһиилэриттэн 
олус үөрэн, киэн тутта кэп-

сии олороллор. Ол курдук, 
Дыгын оонньуутугар Намтан 
6 уол кыттыбытыттан, 3 уол 
– түбэлэр. Кинилэр: Артем 
Варданян, Николай Попов, 
Дьулус Охлопков. Бу уолат-

тартан Артем Мэҥэ-Алдаҥҥа 
ыытыллыбыт ыччат, Николай 
Бөрө Бөтүҥнэр ыһыахтарын 
кыайыылаахтара.    

Л. НОГОВИЦЫНА     

Ааспыт нэдиэлэҕэ 5 күн 
устата учууталлар атырдьах 
ыйынааҕы сүбэ мунньахтара 
буолла. Онно СР үөрэҕин мини-

стрэ Ф.В. Габышева кэлэн кыт-

тыыны ылла. Мунньах быыһы-

гар аварийнайынан сабыллы-

быт Хамаҕатта оскуолатыгар, 
саҥа тутулла турар Партизан 
оскуолатыгар уонна 1 Хомус-

таах, Граф Биэрэгин оҕо садта-

рыгар сылдьан үлэни-хамнаһы 
кытта билсибитэ. Быйыл улуус 
оскуолаларын бастакы кыла-

астарыгар 447 оҕо үөрэнэ ки-

ириэ, былырыыҥҥытааҕар 80 
оҕонон элбэх. Атырдьах ыйы-

гар республикаҕа бастакынан 
улууспутугар эдэр педагог-

тарга анаан лааҕыр үлэлээтэ. 
Оскуолалар, детсадтар саҥа 
үөрэх сылын саҕалыырга сүн-

ньүнэн бэлэмнэр, — диэн улуус 
үөрэҕин управлениетын на-

чальнига О.Н. Протопопов иһи-

тиннэрдэ.
*  *  *

 Роспотребнадзор салайаач-

чыта Е.И. Ильина 68 үөрэх тэ-

рилтэтиттэн 12-тэ ирдэбилгэ 
эппиэттии илигин, медицин-

скэй көрүүнү үлэһиттэр 34%-
ра эрэ барбытын, ыраас уунан 
хааччыллыыга тэрилтэлэр 
21%-ра эппиэттээбэтин, бу ый 
саҕаланыаҕыттан 14 инфек-

ционнай ыарыынан ыалдьыы 
түгэнэ бэлиэтэммитин, грипп 
ыарыыны утары вакциналар 
кэлбиттэрин, онон привив-

калары ылыы билиҥҥэттэн 
саҕаланыахтааҕын туһунан 
санатта. 

*  *  *

«Намкоммунтеплоэнерго» 
ААО нач. Н.В. Игнатьев иһи-

тиннэрбитинэн кыстыкка бэ-

лэмнэниигэ үлэ былаан бы-

һыытынан бара турар. Улуус 
киинигэр ититэр ситим тар-

дыллыыта бүтэн, балаҕан ый-

ын 5-6 күннэригэр  уу толору 
хачайданыахтаах. 20 объекка, 
о.и. 4 социальнай, 16 оскуола-

ҕа системаны сайҕатыы оҥо-

һуллубут.
*  *  * 

Улуус баһылыгын тыа ха-

һаайыстыбатыгар солбуйаач-

чы А.Я. Яковлев атырдьах 
ыйын 24 күнүнээҕи туругунан 
улууска 27300 т от оттомму-

тун, былаан 73% толоруллубу-

тун, 200 т сиилэс бэлэмнэнэн 
угуллубутун, ат сүүрдүүтүн 
республиканскай күрэхтэһии-

тэ тэрээһиннээхтик барбытын 
туһунан иһитиннэрии оҥордо.

*  *  *

Ыксаллаах быһыы-майгы 
улуустааҕы сулууспа бэрэс-

тэбиитэлэ  видеокамералар 
улууска төһө баалларын бала-

ҕан ыйын 1 күнүгэр дылы чуол-

кайдаан биллэрэр наадатын эт-

тэ. Сыыппара балаҕан ыйыгар  
буолуохтаах экономическай 
сэбиэт мунньаҕар федеральнай 
программа «Безопасный город»  
аппаратнай-программнай ком-

плекс диэн хос программаҕа 
киллэриини туруорсан үбү-

лээһини көрдөрөргө наада эбит.
Бэлиэтэннэ И. ИВАНОВ

«Благословенная Земля Эҥ-

сиэли» диэн Россия художник-

тарын союЇун чилиэнэ, Учуу-

таллар учууталлара, Нам улуу-

Їун Бочуоттааіа Павлов Федор 
Федорович 75 сааЇыгар анаа-

быт үбүлүөйдээх быыстапката 
Дьокуускайга, Саха республи-

катын Национальнай художе-

ственнай музейын, Комдраг-

мет быыстапкатын саалатыгар 
атырдьах ыйын 31 күнүгэр диэ-

ри үлэлии турар.

Федор Федорович айар үлэ-

лэрэ Сахатын сирин, Намын 
улууһун айылҕатын, исто-

риятын кытта ыкса ситим-

нээх. Өбүгэлэрэ Таастаахтан 
төрүттээхтэр, кэлин 1 Хомус-

тааҕынан, Намынан олохсуй-

буттара. Ийэтэ Кэбээйи, бэйэтэ 
Горнай Атамайын Бэс Күөлэ 
(уруккута Нам сирдэрэ).

Федор Федорович айар үлэ-

лэрэ — айымньылара туспа 
уратылаахтар. Ол киһиэхэ «по-

ложительнай заряд» күүһүн 
биэрэр. Ол да иһин буоллаҕа, 
Федор Федорович хартыынатын 
ылбыттар: «Күннээҕи үлэ түбү-

гүн кэнниттэн көрөн олорон уо-

скуйан, нуһараҥ сынньаныыга 
киирэн бараҕын, сылайбытыҥ 
ааһар», — диэн санааларын 
үллэстэллэр. 

Араас кэм историятын арый-

быт хартыыналарыттан биир 
айымньытын ахтыахпын баҕа-

рабын. Холобура, «Үйэлэр дуо-

рааннара» триптих, 7 миэтэрэ-

лээх үс чаастан турар харты-

ынатын суруйарыгар, устунан 
күүһүн наһаа ыытан мөлтөөн ба-

рарга дылы гыммытын «киһибин 
көрөн туран мэлитээри гынным, 
итинник туругунан өр барбат» 
диэн санаа көтөн түстэ уонна 
үлэбиттэн кэлэн баран: «Федя, 
тугу барытын быраҕабыт уон-

на айылҕаҕа үс хонукка бар-

дыбыт!» — диэт хомуммутунан 
бардым. Айылҕаҕа тиийэн отон 
угун үрдүгэр сытынан кэбистэ. 
Туохха да кыһаныма диэн кы-

таанахтык эттим. Киэһээҥҥэ 
диэри сытан баран хараҕа уотта-

нан, ойууру кэрийэн кэлбитим, 
киһим этюд суруйан тоһуйбут. 
Сарсыҥҥытыгар киһим чыҥха 
атын, сиэлэ сылдьар киһи буо-

лан хаалла. Кэлэн, дьэ, үлэ-

тин иннигэр туран суруйбуту-

нан барда. Онон улахан үлэ - 
худуоһунньуктан улахан күүһү 
ылар. Ол үлэ Нам улууһун кини-

гэтигэр иллюстрация быһыыты-

нан киирбитэ.
Араас сыллардааҕы: «Таа-

стаах 1941 с.», «Разлив. М.К. Ам-

мосов», «Рассказ о себе», «Маев-

ка. М.К. Аммосов и Е. Ярослав-

ский», «Өбүгэлэр суолларынан», 
«Эхо времени», «Охотский пере-

вод» триптих, «Табаһыт», «Де-

ревенское утро», «Миг жизни», 
«Ожидание» о.д.а. үлэлэрэ ула-

ханнык сыаналаммыттара. Ма-

ны таһынан Федор Федорович 
М.К. Аммосов тематыгар элбэх 
хартыынаны суруйбут худуо-

һунньук буолар. Саха сиригэр 
кини курдук бу темаҕа дьаныһан 
үлэлээбит худуоһунньук суох 
диэн (М.К. Аммосов  7-8 үлэлээх) 
туруору этэбин. 

Онон айар үлэ кистэлэҥэ 
киһи ис дууһатыгар хараллан 
дьоҥҥо–сэргэҕэ, историяҕа сү-

гүрүйэр ытык иэстэрин уһугун-

нарар күүстээх.
Е.П. ПАВЛОВА,

РСФСР үөрэҕириитин, Саха 
республикатын культуратын 

туйгуна

Кэрэ эйгэтигэр

АЛГЫСТААХ 
ЭҤСИЭЛИ ХОЧОТО

1 Хомустаахтан Аппааныга 
диэри айаннаан иЇэн көрдөх-

хө, быйыл аспаал суолбутун 
көннөрө сатаатылар. Хамаіатта 
нэЇилиэгин аспаал суолун кы-

тыытын, волонтердар сотору-
сотору хомуйаллар. Дьэрэкээн, 
кэрэ бэйэлээх сибэкки арааЇын 
үүннэрбиттэрэ биЇирэниэн эрэ 
сөп. 1 Хомустаахха 1988 с. сы-

баайата түЇэн баран «бытык-

таах» тутуу буолбут детсад таас 
дьиэтэ  «омуктарынан» тутулла 
турар. Бу күннэргэ үлэлэрэ тэ-

тимнээх. Онтон Партизан таас 
оскуолатын көҥдөйө бүтэн эрэр, 
көстүүлээх, үрдүк сиргэ тутул-

лан, дьэндэйэн, бөЇүөлэк уопсай 
көстүүтүн киэргэтииЇи.

 Улуус киинигэр, Намҥа, 
урукку бытовой оннугар ула-

хан таас тутуу салҕанар. Үрдүк 
олбуорунан саптынан, тутуу 
барар, үрдээтэҕинэ билиэх-

пит. Былырыын үлэҕэ киир-

бит стадион, спортивнай ком-

плекс Намы олус киэргэтэллэр.  
Соҕотох светофорбут  киин бө-

һүөлэккэ элбэх массыына ба-

арын итэҕэтэр. Хас да улахан 
уулуссаҕа дьогдьуур, мэһэй 
оҥорбуттара, суоппар ахсым ай-

анын бытаардарынан туһалаах. 
1Хомустаах депотун таһы-

гар, «Партизан» диэн суруктаах 
токуруйуу суолга, Хамаҕатта 
ортотугар кэтэбил аппараттара 

үлэлээбэттэр дэһэллэр. Кутту-

ур «абааһы» буолан тураллар, 
мөлүйүөнүнэн сыаналаахтары 
алдьатан кэбиһиэхтэрэ, хомуй-

ан ууруохха баар этэ. Ааранан 
харыстыы саныыбын, босхо би-

эрбэтилэр ини. Гаибыт пуоһа ик-

ки сырдык лаампата күнүстэри 
умайан турар буолар. Уот хар-

чытын ирдээбэт буоллахтара 
дуу?! 

Ыаллар, тэрилтэлэр дьиэлэ-

рин таһын ыраастанар, көрүнэр 
буоллулар. Ырааска тардыһан, 
олбуорданан, ис киирбэх көс-

түүлээх уулуссалар бааллар. 
Нам улууһун олохтооҕун 

хараҕынан көрдөхпүнэ, дьон-
сэргэ бэйэтин туһугар үлэлиир, 
сырдыкка-ырааска тардыһар, 
социальнай өттүнэн хааччы-

нар буолбута көстөр. Олохтоох 
дьаһалта дьүккүөрдээх үлэтэ 
дьоҥҥо-сэргэҕэ дьайар. Арас-

сыыйа конституциятыгар су-

руллубут социальнай политика  
ыытыллара наадата көһүннэ. 

Бу тас көстүүнү анааран 
көрдүм. Ис-иһигэр кыһалҕа-

лаах элбэх. Дьэ, ону салайаач-

чылар көрө-билэ сырыттахтара, 
ону түөспэтим. Кэтэҕэмэйдии, 
тордуохтаһа сылдьыахпыт дуо? 
Сыл-хонук ааһан иһэр, кэлэр 
көлүөнэҕэ суолу биэриэхтээх-

пит.   
К.ЕРЕМЕЕВ-ТИЛИН, Кыһыл-

Сыыр бөһ.   

Сылдьыбыт сыыһы булар...

ТЭЙИЧЧИТТЭН 
КӨРДӨХХӨ

Хас биирдии оіо кыра сыл-

дьан остуоруйаны сөбүлээн ис-

тэр, көрөр, ааіар. Остуоруйаттан 
сиэттэрэн, кинигэіэ интэриэс 
үөскээн, ааіыы умсуліаныгар 
ылларар. «Бичик» кыЇа оіону 
сынньата таарыйа, остуоруйа 
кинигэлэрин өрүү бэчээттээн 
таЇаарар.  

Кырачаан-

нарга Иван Ми-

галкин «Куоска 
уонна кутуй-

ах», «Ийэ уон-

на алаа моҕус» 
остуоруйаларын 
пазл (хомулук) 

лоскуйдара ки-

эргэтэн биэрди-

лэр. Оҕо остуо-

руйа дьоруой-

дарын хомуйан, 
толкуйдаан, ай-

ан-тутан таһаа-

рарга үөрэниэ. 
Бу халыҥ хордуон кинигэ ура-

ты оҥоһуута диэн сумка курдук 
тутаахтаах, оҕо ханна баҕарар 
тута сылдьан оонньууругар, 
ааҕарыгар табыгастаах.  

Е в д о к и я 
И р и н ц е е в а , 
Альбина Бо-

рисова «Ньур-

гун дьиктилэ-

эх сырыылара» 
диэн остуоруй-

аларыгар сэт-

тискэ үөрэнэр 
Ньургун эһэтэ 
кэриэс гынан 
х а а л л а р б ы т 

тааһын сүтэрэн, атын эйгэҕэ 
ааны арыйан, дьиктилээхэй 
сырыыга түбэспитин оҕолоргу-

тун кытта умсугуйа ааҕыаххыт. 
Гарри Поттер курдук саха ньур-

гун уола абы-хомуһуну туттан, 
аптаах таас хаһаайына араас 
албаска да киирдэр, амарах са-

наатын ыһыктыбатаҕа, угаайыга 
киирэн биэрбэтэҕэ ааҕааччыны 
сөхтөрөр. Кинигэ тыыннаах кур-

дук дьэрэкээн ойуута-бичигэ 
оҕолору остуоруйа алыптаах 
дойдутугар сиэтэн киллэриэ.  

Умсуура «Чуораанчык уу 
дойдутугар» диэн улахан кэ-

эмэйдээх остуоруйа кинигэ-

тигэр сүрүн ге-

рой, тыллаах-
ө с т ө ө х  ч о б у о 
уол Чуораанчык 
мүччүргэннээх 
сырыылара ки-

ирдилэр.  Ор-

то саастаах ос-

куола оҕолоро 
бу остуоруйаны 
ааҕа олорон, уу 

олохтооҕор Маттаҕа, үһү дойду-

га, Алып Хара Аан Дарбыайга 
о.д.а. сиргэ сылдьыахтара. 

Аатырбыт оҕо суруйааччы-

та Николай Но-

сов «Билбэтчэй 
ыйга ыҥырар» 
остуоруйатын 
сахалыы тыл-

бааһыгар кыра-

чаан Билбэтчэй 
у о л  д о ҕ о т т о-

рун кытта ыйга 
көтүүтүн таһынан, интэриэһи-

нэй сорудахтар, көрүдьүөс таай-

бараҥнар, оҕо бэйэтэ ас асты-

ырыгар судургу ырысыаптар 
кинигэни сэргэхситэн биэрдилэр. 

Р о с с и я ҕ а 
Л и т е р а т у р а 
сылын чэрчи-

тинэн нуучча 
улуу суруйаач-

чыта Лев Тол-

стой «Оҕолор-

го» диэн осту-

оруйалардаах, 
ү г э л э р д э э х , 
кэпсээннэрдэ-

эх кинигэтэ та-

ҕыста. Бу кинигэ алын кылаас 
оҕото ааҕарыгар анаан улахан 
буукубалаах, дьэрэкээн, чаҕыл-

хай ойуулаах. Тулалыыр эйгэ, 
кыыл-сүөл нөҥүө суруйааччы 
кырачаан ааҕааччыны үтүөттэн 
мөкүнү араарарга, дьоҥҥо сайа-

ҕас, амарах санаалаах буоларга 
үөрэтэр.  

«Чуораан-

чык» сурунаал 
бибилэтиэкэтэ» 
диэн саҥа сери-

янан икки ты-

лынан «Эрбэкэ-
сэрбэкэ» уонна 

«Забава» алын 
кылаас оскуо-

ла оҕолоругар 
с о р у д а х т а р , 
о о н н ь у у л а р , 

таайбараҥнар кинигэ биир өттө 
сахалыы, тиэрэ туттахха – ну-

уччалыы. Араас таайбараҥнар, 
сэргэх оонньуулар, сонун сору-

дахтар, кыргыттарга кумааҕыт-

тан кырыллар, таҥыннарыллар  
куукула, «Билии аартыгынан» 
умсугутуулаах остуол оонньу-

ута оҕолор иллэҥ кэмнэрин 
туһалаахтык атааралларыгар 
көмөлөһүө. 

Орто уонна улахан саас-

таах оҕолорго Дмитрий Соба-

кин «Айылҕа кистэлэҥэ» ки-

нигэтигэр киһи уонна айылҕа 
быстыспат си-

тимнээхтэрин, 
төрөөбүт дой-

дубут кэрэ көс-

түүтүн, айылҕа 
маанылаах кы-

ылларын–кө-

төрдөрүн туһу-

нан кэпсээннэрэ 
киирдилэр. Уус-
уран хомоҕой 
тылынан сурул-

лубут тэттик кэпсээннэр оҕону 
тулалыыр айылҕабытыгар хары-

стабыллаахтык сыһыаннаһарга, 
сиэрдээх майгыга, үйэлээх үгэскэ 
иитэр-үөрэтэр суолталаахтар. 

М. ТЫРТЫКОВА 

ОСТУОРУЙА
 АЛЫПТААХ

 ДОЙДУТУГАР...

Кинигэни ааҕыы 
умсулҕана

Атырдьах ыйын 22 күнэ 
дойдбут биир сүрүн бырааһын-

ньыгынан — Россия Федера-

циятын Судаарыстыбыннай 
былааҕын күнэ буолар. Бу күн 
чэрчитинэн СР ыччат дьыала-

тын уонна дьиэ кэргэн полити-

катын министерствота, Дьокуус-

кай куорат дьаһалтатын ыччат 

уонна дьиэ кэргэн политикатын 
управлениета тэрийиилэринэн 
велопробег буолла. Тэрээһиҥҥэ 
Хаҥаластан, Намтан, Жатайдан, 
Тулагыттан, Табаҕаттан, Хата-

стан, Пригороднайтан — барыта 
50 киһи кыттыыны ылла. Бу күн 
биһиги улууспут ыччаттара ту-

ора турбакка көхтөөх кыттыыны 
ыллылар. Сарсыарда сэттэ чаа-

стан Юлия Жергина, Римма Бур-

ношева, Анна Созонова, Елена 
Алексеева, Петр Павлов уонна 
Петр Васильев кыраныыссаҕа 
диэри велосипедынан айаҥҥа 
туруммуттара. Кыраныыссаҕа 
кинилэри Дьокуускайдааҕы ыч-

чат уонна дьиэ кэргэн политика-

тын управлениетын делегация-

та утары көрүстэ. Манна Юлия 
Жергина РФ былааҕын тэрээһин 
кыттыылаахтарыгар туттар-

да. Онтон кэлэн улууспутугар 
ыытыллыбыт бырааһынньык-

тааҕы тэрээһиҥҥэ Доҕородоһуу 
болуоссатыттан М.К. Аммосов 
аатынан болуоссакка диэри па-

радтаан хаамыыга көхтөөх кыт-

тыыны ыллылар. Маны таһынан, 
парадка НПК бастакы куурсугар 
киирбит студеннара, «Почтовай» 
түөлбэ оҕолоро (велосипедтаан) 
киирдилэр. Мустубут дьону-сэр-

гэни эҕэрдэлээн «Ленскэй нэһи-

лиэк» МТ баһылыгын социаль-

най боппуруостарга солбуйаач-

чы А.В. Бочкарев, Нам улууһун 
дьаһалтатын ыччат уонна дьиэ 
кэргэн политикатын управле-

ниетын главнай специалиһа Ю.П. 
Жергина тыл эттилэр. Мустубут 
дьон үс өҥнөөх (кыһыл, маҥан, 
халлаан күөх) шаригы халлааҥ-

ҥа ыыттылар.

Б у  б э л и э  к ү н  н о р у о т 
сомоҕолоһуутун, доҕордоһуутун 
кэрэһэлиир, онон Нам улууһун 
эдэр специалистара Хаҥалас 
улууһун эдэр специалистарын 
кытта уопут атастаһан, билии-

лэрин хаҥатан, саҥаны билэн-
көрөн, бэйэлэрин уопуттарын 
тарҕатан кэллилэр.

С. АРГУНОВ 

Ыччат үөрэнэр, сынньанар

РФ БЫЛААІЫН КЎНЎГЭР

Пенсионный фонд России 
начал прием заявлений на пе-

ревод пенсионных накоплений 
из одного пенсионного фонда в 
другой (смена страховщика) или 
на изменение выбора управля-

ющей компании.
Напомним, в данном случае 

страховщик – это или Пенси-

онный фонд России (ПФР), или 
выбранный гражданином не-

государственный пенсионный 
фонд (НПФ), то есть та орга-

низация, которая инвестирует 
пенсионные накопления граж-

данина и будет выплачивать их 
при выходе на пенсию. Управ-

ляющая компания страховщи-

ком быть не может: если граж-

данин выбирает для управления 
своими пенсионными накопле-

ниями государственную или 
частную управляющую компа-

нию, то страховщиком являет-

ся ПФР.
Средства пенсионных нако-

плений будут передаваться но-

вому страховщику по истечении 
пятилетнего срока с года подачи 
заявления о переходе к новому 
страховщику. То есть, если вы 
в 2015 году подали заявление 
о переходе из ПФР в НПФ, из 
НПФ обратно в ПФР или из од-

ного НПФ в другой НПФ, ваши 
пенсионные накопления с уче-

том инвестиционного дохода 
будут переданы выбранному 
страховщику в первом кварта-

ле 2021 года.
При этом по-прежнему со-

храняется возможность до-

срочного перевода пенсионных 
накоплений в выбранный пен-

сионный фонд (ПФР или НПФ) 
чаще, чем один раз в пять лет – 
гражданин может перейти к но-

вому страховщику в следующем 
году, подав в ПРФ заявление о 
досрочном переходе. Однако в 
этом случае пенсионные нако-

пления будут передаваться без 
инвестиционного дохода за пе-

риод с даты последнего расчета 
гарантируемой суммы средств 
пенсионных накоплений. Более 

того, если ваш текущий стра-

ховщик показал убытки при 
инвестировании пенсионных 
накоплений, они будут отраже-

ны на вашем лицевом счете. То 
есть, если вы в 2015 году подали 
заявление о досрочном пере-

ходе, средства будут переданы 
новому страховщику в первом 
квартале 2016 года, но без ин-

вестиционного дохода с даты 
последнего расчета гарантируе-

мой суммы средств пенсионных 
накоплений.

Пенсионный фонд напоми-

нает, что в 2015 году каждый 
гражданин 1967 года и моложе 
имеет право выбрать вариант 
пенсионного обеспечения в си-

стеме обязательного пенсионно-

го страхования. Вы можете на-

править всю сумму страховых 
взносов работодателя только 
на страховую пенсию или же 
распределить эту сумму между 
страховой и накопительной пен-

сиями. При этом любой из этих 
двух вариантов возможен вне 
зависимости от того, кто явля-

ется вашим страховщиком по 
формированию накопительной 
пенсии. Отказаться от форми-

рования накопительной пенсии 
можно и позднее 2015 года.

УПФР в Намском улусе

Готовь сани летом, 
а пенсию - с молоду

Күн күбэй ийэбитин, кэргэммин, кийииппин, 
саҥаспытын, потребкооперация туйгунун, үлэ ве-

теранын СИДОРОВА АННА  ЕЛИСЕЕВНАНЫ 
50 сааскын туолбут кэрэ-бэлиэ күҥҥүнэн ис 
сүрэхпититтэн истиҥник эҕэрдэлиибит!

Күндү киһибитигэр эҕэрдэ тылын кэрэтин, 
баҕа санаа бастыҥын аныыбыт. Баҕарабыт үгүс 
үөрүүнү, чэгиэн-чэбдик доруобуйаны, уһун дьол-

лоох олоҕу! Күндү киһибит, олоххо күүстээх дьу-

луургунан, бар дьоҥҥо эйэҕэс майгыгынан ки-

эн туттабыт. Чугас дьонуҥ, кэргэниҥ, оҕолоруҥ, 
аймахтарыҥ тапталларыгар уйдаран тойук курдук 
дорҕоонноохтук, сэһэн курдук сиэдэрэйдик олор 
диэн үтүө алгыспытын тиэрдэбит. Үөрүү-көтүү 
үктэллэнэн уһун үйэлэн, этэҥҥэ сырыт диэн ал-

гыыбыт.
Кэргэниҥ, оҕолоруҥ, Намтан Сидоровтар, 

Дьокуускайтан Павловтар

Күндү таптыыр кэргэммин, 
аҕабытын, эһэбитин, үлэ ве-

теранын КУЛИЧКИН ИЛЬЯ 
ИЛЬИҺЫ  75 сааскын туол-

бут өрөгөйдөөх үбүлүөйгүнэн 
итиитик-истиҥник эҕэрдэлии-

бит!
Эйигин дьон-сэргэ ытыкта-

была, махтала мэлдьи арыаллаа-

тын, күүскэр күүс, эрчимҥэр эр-

чим эбэн өрүү маннык тэтимнээх 
сырыт, санаабытыҥ сатанан, тол-

куйдаабытыҥ тобуллан истин диэн баҕа санаабыт 
бастыҥын этэбит. Кытаанах доруобуйаны, биһиги 
туспутугар уһуннук, дьоллоохтук олороргор ба-

ҕарабыт.
Кэргэниҥ, оҕолоруҥ, күтүөтүҥ, кийииттэриҥ, 

сиэннэриҥ, хос сиэннэриҥ

«Хомустаах 1-кы нэһилиэгэ» МТ дьаһалтата, 
депутаттара, ветераннарын сэбиэтэ нэһилиэкпит, 
улууспут «Ытык киһитин», Саха республикатын 
норуотун хаһаайыстыбатын үтүөлээх үлэһитин 
АРГУНОВ ДМИТРИЙ ТИМОФЕЕВИҺЫ 80 са-

аскын туолбут үбүлүөйгүнэн итиитик-истиҥник 
эҕэрдэлиибит!

Дмитрий Тимофеевич, Эһиги Нам улууһугар 
эрэ буолбакка, республикаҕа биир бастакынан 5 
тыһыынчалаах кирбиини 1 фуражнай ынахтан ыл-

быккыт, ити көрдөрүүгүт сыл аайы өссө тупсан ис-

питэ. Ити түмүгэр дойду саамай үрдүкү уордьанын, 
Ленин уордьанынан, кэлин субуруччу икки Үлэ 
Кыһыл Знамята уордьанынан бэлиэтэммиккит.

Убаастабыллаах Дмитрий Тимофеевич, бочу-

оттаах сынньалаҥҥа да олорон, үлэттэн илиигин 
араарбакка, «Нам» ОО совхозка общественнай 
наставник быһыытынан сылдьан, билигин да олох 
оргуйар үөһүгэр биһигини кытта тэҥҥэ сылдьар-

гыттан астынабыт, киэн туттабыт, махталбытын 
биллэрэбит.

Ытыктабыллаах Дмитрий Тимофеевич, оҕо-

лоруҥ, сиэннэриҥ, аймах-билэ дьонноруҥ сылаас 
сыһыаннарынан, ураты кыһамньыларынан өссө да 
уһуннук дьоллоохтук олороргор баҕарабыт.

ИЇИРЭХ ТЫЛЛАР

УПРАВЛЕНИЕ СРЕДСТВАМИ 
ПЕНСИОННЫХ НАКОПЛЕНИЙ

РЕШЕНИЕ от 20 августа 2015 г. № 8-1
О внесении изменений и дополнений в Решение Улусного Совета 

депутатов МО «Намский улус» от 25 декабря 2014 г. №14-2 «Об 
утверждении бюджета муниципального образования  «Намский улус» 
Республики Саха (Якутия) на 2015 год и плановый период 2016 и 2017 

годов» 
Руководствуясь Бюджетным кодексом Российской Федерации, Положе-

нием о бюджетном устройстве и бюджетном процессе, в соответствии с Зако-

ном Республики Саха (Якутия) «О государственном бюджете Республики Саха 
(Якутия) на 2015 год», Улусный Совет депутатов МО «Намский улус» РЕШИЛ:

Внести в Решение Улусного Совета депутатов МО «Намский улус» от 25 
декабря 2014г. №14-2 «Об утверждении бюджета муниципального образова-

ния «Намский улус» Республики Саха (Якутия) на 2015 год и плановый пе-

риод 2016 и 2017 годов» (в редакции Решениями УСД МО «Намский улус» от 
29.01.2015 №1-1, от 18.02.2015. №2-1, от 19.03.2015 №3-6, от 23.04.2015 №4-1, 
от 12.05.2015 №5-1, от 28.05.2015 №6-1, от 25.06.2015 №7-1), следующие до-

полнения и изменения:
1. В пункте 1 статьи 1 цифры «2 493 384 441,70» заменить циф-

рами «2 662 813 636,91», цифры «2 388 344 583,19» заменить цифра-

ми «2 557 773 778,40», цифры «2 355 496 640,84» заменить цифрами 
«2 522 634 203,34»;

2. В пункте 2 статьи 1 цифры «2 485 002 329,28» заменить цифрами 
«2 659 411 571,49»;

3. В пункте 3 статьи 1 цифры «8 382 112,42» заменить цифрами 
«3 402 065,42»;

4. Приложения №4, №6, №8, №10, №12, №14, №21 к решению сессии 
Улусного Совета депутатов МО «Намский улус» от 25 декабря 2014 года №14-
2 заменить соответственно приложениями к настоящему Решению.

5. В приложении №2 добавить код администратора безвозмездных по-

ступлений бюджета МО «Намский улус»

598 2 02 02077 
05 6212 151

Субсидии бюджетам муниципальных районов на на софинансирова-

ние капитальных вложений в объекты муниципальной собственности

598 2 02 04999 
05 6440 151

Прочие межбюджетные трансферты на проведение мероприятий по 
обеспечению зимовки скота

6. Настоящее Решение вступает в силу со дня его официального опубли-

кования.
7. Настоящее Решение подлежит опубликованию на офи-

циальном сайте муниципального образования «Намский улус» 
в сети Интернет на веб-портале www.sakha.gov.ru в течение 
десяти рабочих дней после его подписания.

8. Контроль за исполнением настоящего Решения возло-

жить на постоянную комиссию по бюджету и налогам (пред-

седатель А.А.Федоров).
Председатель Улусного (районного) Совета И.Р.  Попов

Глава улуса А.П.Атласов

РЕШЕНИЕ от 20 августа 2015 г. № 8-2
О Порядке предоставления иных межбюджетных 

трансфертов из местного бюджета муниципального 
образования «Намский улус» бюджетам поселений 
Намского улуса для компенсации дополнительных 

расходов, возникших в результате решений, принятых 
органами власти другого уровня

В соответствии со статьей 142.4 Бюджетного кодекса Рос-

сийской Федерации, п.7 статьи 27 Положения «О бюджетном 
устройстве и бюджетном процессе в муниципальном образо-

вании «Намский улус» Республики Саха (Якутия),  Улусный  
(районный) Совет депутатов, РЕШАЕТ:

1. Утвердить Порядок предоставления иных межбюд-

жетных трансфертов из местного бюджета муниципального 
образования «Намский улус» бюджетам поселений Намского 
улуса для компенсации дополнительных расходов, возникших 
в результате решений, принятых органами власти другого 
уровня согласно приложению к настоящему решению.

2. Настоящее решение подлежит опубликованию на 
официальном сайте муниципального образования «Намский 
улус» в сети Интернет на веб-портале www.sakha.gov.ru в те-

чение десяти рабочих дней после его подписания.
3. Настоящее решение вступает в силу с момента его 

принятия и распространяется на правоотношения, возникшие 
с 01 января 2015 года.

4. Контроль за исполнением настоящего Решения воз-

ложить на постоянную комиссию по бюджету и налогам (пред-

седатель А.А.Федоров).
Председатель Улусного (районного) Совета И.Р.  Попов

Глава улуса А.П.Атласов

http://www.sakha.gov.ru/
http://www.sakha.gov.ru

СЭРЭНИҤ, «КҮТЭРДЭР» БИЛЛЭН ЭРЭЛЛЭР

ИДьО иһитиннэрэр

Таптыыр кэргэним, аҕабыт, эһээбит
КОЛПАШНИКОВ 

Николай Петрович
эмискэ ыалдьан күн сириттэн барбытын бары 
аймахтарбытыгар, чугас, билэр дьонугар, до-

ҕотторугар дириҥник курутуйан туран иһитиннэ-

рэбит. Өр сылларга өйдүү-саныы сылдьыахпыт.
Кэргэнэ, оҕолоро, сиэннэрэ

Таптыыр, ытыктыыр таайбыт, учуутал, Намҥа 
пионердар дьиэлэрин төрүттээбит, Намнааҕы 
типографияны, бытовой комбинаты өр сылларга 
салайан үлэлэппит, «ЭХО» оҕо экологическай 
пааркатын тэрийбит энтузиаст, Нам улууһун 
«Ытык киһитэ»

КОЛПАШНИКОВ
Николай Петрович

эмискэ сүрэҕэ тохтоон олохтон туораабытынан 
саҥаспытыгар Анна Ивановнаҕа, оҕолоругар, 
кийииттэрбитигэр, күтүөппүтүгэр, сиэннэригэр, 
хос сиэнигэр дириҥ кутурҕаммытын тиэрдэбит, 
аһыыгытын тэҥҥэ үллэстэбит.

Намтан, Дьокуускайтан Емельяновтар, 
Л.К. Колпашникова, Сидоровтар, Э.Э. 

Сивцева дьиэ кэргэнэ, Н.Н. Иванов

Ытыктыыр, убаастыыр таайбыт
КОЛПАЛНИКОВ

Николай Петрович
ыарахан ыарыыттан орто дойдуттан барбы-

тынан саҥаспытыгар Анна Ивановнаҕа, оҕо-

лоругар, сиэннэригэр, чугас дьонугар дириҥ 
кутурҕаммытын тиэрдэбит. Аһыыгытын тэҥҥэ 
үллэстэбит.

Охлопковтар, Сивцевтэр, Егоровтар

Убаастабыллаах табаарыспыт, чугас до-

ҕорбут
КОЛПАШНИКОВ 

Николай Петрович
ыарахан ыарыыттан күн сириттэн барбытынан 
күндү доҕоругар Анна Ивановнаҕа, оҕолоругар, 
бары чугас аймахтарыгар дириҥ кутурҕаммы-

тын тиэрдэбин. Кини миэхэ пионер, комсомол 
эрдэхпиттэн салайааччым, чугас сүбэһитим, 
көмөлөһөөччүм этэ. Николай Петрович сырдык 
мичээрэ, эйэҕэс такайыыта мэлдьи холобур 
буолуоҕа. Быраһаай, күндү доҕорбут.

Аппааныттан Елизавета Петрова

«Нам улууһа» МТ дьаһалтата, депутаттарын, 
ветераннарын сэбиэттэрэ үлэ ветерана, өр сыл-

ларга Нам типографиятын, «Сардаҥа» кинотеа-

трын, бытовой комбинат директорынан үлэлээ-

бит, эколог-краевед, биллиилээх общественник, 
«ЭХО» оҕо экологическай лааҕырын төрүттээччи, 
«Отуу уота» общественнай литературнай түмсүү 
чилиэнэ, Нам улууһун «Ытык киһитэ»

КОЛПАШНИКОВ
Николай Петрович

соһуччу олохтон туораабытынан кэргэнигэр, 
оҕолоругар, сиэннэригэр, чугас дьонноругар 
дириҥ кутурҕаммытын тиэрдэбит.

Күндү бииргэ үөрэммит дьүөгэбитигэр Петро-

ва Ольга Николаевнаҕа, ийэтигэр, бииргэ төрөө-

бүттэригэр, дьиэ кэргэнигэр тапталлаах аҕалара
КОЛПАШНИКОВ

Николай Петрович
соһумардык күн сириттэн барбытынан дириҥ 
кутурҕаммытын тиэрдэбит.

Нам орто оскуолатын 1979 с. выпуһа, 10 
«в» кылаас

Бытовой комбинакка өр сылларга директоры-

нан таһаарыылаахтык үлэлээбит убаастабыллаах 
киһибит

КОЛПАШНИКОВ 
Николай Петрович

биһиги кэккэбититтэн өлөн туораабытынан 
кэргэнигэр Анна Ивановнаҕа, оҕолоругар, сиэн-

нэригэр уонна бары чугас аймахтарыгар дириҥ 
кутурҕаммытын тиэрдэбит.

Бытовой комбинат коллектива уонна 
ветераннара

Улаханнык убаастыыр, ытыктыыр сүбэһиппит, 
көмөлөһөөччүбүт, «Ипподром» түөлбэ кырдьа-

ҕас олохтооҕо, актыбыыһа, ветеран учуутал, өр 
сыл оҕолору хомуйан, тэрийэн Кэҥкэмэ үрэҕэр 
лааҕыр аһан сыл аайы Кэҥкэмэни үөрэппит 
Ытык киһибит

КОЛПАШНИКОВ 
Николай Петрович

бу орто дойдуттан барбытынан кэргэнигэр 
Колпашникова А.Н., оҕолоругар, сиэннэригэр, 
күтүөтүгэр, кийииттэригэр дириҥ кутурҕаммы-

тын тиэрдэбит.
«Ипподром» түөлбэ олохтоохторо

Убаастыыр чугас  ыалбытыгар,  Анна 
Ивановнаҕа уонна оҕолоругар, сиэннэригэр 
тапталлаах аҕалара, эһэлэрэ

КОЛПАШНИКОВ 
Николай Петрович

ыарахан ыарыыттан бу орто дойдуттан барбыты-

нан дириҥ кутурҕаммытын тиэрдэбит.
Чугас ыалларгыт Сивцевтэр, Ивановтар, 

Петуховтар

Күндү тапталлаах кэргэним, аҕабыт, эһэбит
СИВЦЕВ

Виктор Егорович
бу дьыл атырдьах ыйын 21 күнүгэр күн сириттэн 
соһуччу барбытын бары чугас дьоммутугар, 
аймахтарбытыгар, табаарыстарыгар дириҥник 
курутуйан туран иһитиннэрэбит.
Кэргэнэ, оҕолоро, кийииттэрэ, күтүөттэрэ, 

сиэннэрэ

Күндү балтыбытыгар, эдьиийбэр Сивцева 
Альбина Петровнаҕа, оҕолоругар, сиэннэригэр 
тапталлаах кэргэнэ, истиҥник саныыр аҕалара, 
эйэҕэс эһэлэрэ

СИВЦЕВ
Виктор Егорович

соһуччу ыарахан ыарыыттан өлбүтүнэн дириҥ 
кутурҕаммытын биллэрэбит.

Аймахтара: Степановтар, Даниловтар, 
Ноговицыннар, Зыряновтар, Тихоновтар

Күндү бииргэ үөрэммит дьүөгэбитигэр Аль-

бина Петровнаҕа, кини дьиэ кэргэнигэр, бииргэ 
төрөөбүттэригэр тапталлаах кэргэнэ, аҕалара, 
эһэлэрэ, күтүөттэрэ

СИВЦЕВ
Виктор Егорович

уһун, ыарахан ыарыыттан күн сириттэн барбыты-

нан дириҥ кутурҕаммытын тиэрдэбит.
Бииргэ үөрэммит дьүөгэлэрэ

Убаастыыр табаарыспыт
СИВЦЕВ

Виктор Егорович
ыарахан ыарыыттан соһуччу өлбүтүнэн кэргэни-

гэр, оҕолоругар, сиэннэригэр дириҥ кутурҕам-

мытын тиэрдэбит.
Федоровтар

«Илгэ» потребительскай общество үлэһит-

тэрин коллектива уонна улуус потребкоопера-

циятын ветераннарын сэбиэтэ Нам райпотугар 
өр сылларга бииргэ үлэлээбит коллегабытыгар 
Сивцева Альбина Петровнаҕа тапталлаах кэргэ-

нэ, аҕалара, эһэлэрэ
СИВЦЕВ

Виктор Егорович
соһуччу ыалдьан олохтон туораабытынан дириҥ 
кутурҕаннарын тиэрдэллэр.

«Нам улууһа» МТ дьаһалтата, депутаттарын, 
ветераннарын сэбиэттэрэ үлэ ветерана, өр 
сылларга Саха АССР Верховнай Сэбиэтин аппа-

раатын инструкторынан, «Бичик» национальнай 
кинигэ издательствотын директорын солбуйаач-

чытынан үлэлээбит, Нам улууһун «Ытык киһитэ»
ОСИПОВ

Николай Михайлович
олохтон туораабытынан оҕолоругар, сиэннэри-

гэр, чугас дьонноругар дириҥ кутурҕаммытын 
тиэрдэбит.

 Күндүтүк саныыр ытыкты-

ыр Аҕа киһибит, салайааччыбыт, 
Россия композитордарын союһун 
чилиэнэ, Саха республикатын 
искусствотын үтүөлээх деяте-

лэ, Нам улууһун, Үөдэй, Ни-

кольскай нэһилиэктэрин «Ытык 
киһитэ» Василий Алексеевич 
Зырянов ыарахан ыарыыттан бу 
орто дойду олоҕуттан барбыта бу 
дьыл атырдьах ыйын 23 күнүгэр 
1 сылын туолла. 

Биһиги «Намыына» вокаль-

най ансамбылбыт 1994 сылла-

ахтан бииргэ алтыһан, үлэлээн, 
айан-тутан, ыллаан-туойан бар-

быппыт. 
 Баһылайы биһиэхэ биир 

дойдулаахпыт, мелодистка 
Светлана Николаевна Кудрина 
көрүһүннэрбитэ: «Биир ула-

хан композиторы, баяниһы аҕа-

лан эһигини кытары билиһин-

нэриэм, ыллатан истиэ уонна 
сөбүлээтэҕинэ хаалыа, сөбүлээ-

бэтэҕинэ тахсан барыа» — диэ-

битэ. Биһиги куттаныы, долгуй-

уу бөҕөтө. Василий Алексеевич 
биһигини ыллатан көрбүтэ, ки-

ни тоҕо эрэ тахсан барбатаҕа, 
биһиги дьолбутугар инникитин 
үлэлэһэ хаалбыта…

 Иннэ гынан бу ансаамбы-

лы салайан 3 киһи көрөн-истэн, 
үөрэтэн, бүөбэйдээн барбыта. 

 Биһиги махтаныахпытын 
баҕарабыт кини кэргэнигэр, ий-

эбит тэҥэ киһибитигэр Татьяна 
Афанасьевнаҕа. Баһылай биһи-

гини: «Көмүс куоластаах чыы-

чаахтарым» диэн ааттааччы. Ол 
курдук, биһиги ансаамбылбыт 
бэлэмнэниитигэр кэлэн Татья-

на Афанасьевна көрөн-истэн, 
сөҕөн-махтайан: «Баһылай кө-

мүс куоластаах чыычаахта-

рын көрдүм» диэн астынан бар-

быттаах. Татьяна Афанасьевна 
Баһылайын ол курдук өйдөөн-
өйөөн айбыт айымньыларын тах-

сыытыгар суруйбут музыкатын 
дорҕоонугар күүс-көмө буолбут 
киһинэн буолар. 

 Бу сыллар усталарыгар Ва-

силий Алексеевич тупсаран 
оҥорбут 40-ча ырыата ылланан 
кэллэ. Ол курдук, Василий Алек-

сеевич суруйбут, оҥорбут ырыа-

ларынан 2013 сыллаахха «Един-

ство России» норуоттар икки 
ардыларынааҕы конкуруска 1 
ст. лауреат, Италия дойдутугар 
Римини куоракка «Виват Италия 
– Россия» норуоттар икки арды-

ларынааҕы фестиваль-конкуру-

ска Гран-При, 2015 сылга Крым 
Керчь куоратыгар ыытыллыбыт 
«Фестиваль трех морей» кон-

куруска Гран-При, «Единство 
России» лауреат 1 ст., «Сердце 
Крыма» - Гран-При, «Богатство 
России» - Гран-При. Бу улахан 
Аан дойдутааҕы конкурустарга 
барытыгар биһиги Баһылайбыт 
«Сөкүүндэ», «Кэҕэ», «Аныгы 
оһуохай» ырыаларынан Кыайыы 
аргыстанныбыт, үөрүү-көтүү 
көтөллөннүбүт. 

 Инникитин даҕаны биһи-

ги Баһылайбыт айбыт ыры-

алара, улахан айымньылара 
көлүөнэттэн көлүөнэҕэ бэрил-

лэн ыллана туралларыгар ба-

ҕарабыт… 
Күндүтүк саныыр киһибит 

эйэҕэс майгыта, үлэҕэ дьулуура, 
дьоҥҥо истиҥ сыһыана биһиэ-

хэ холобур эрэ буолар. Биһиги 
Баһылайбыт күүстээх санаатын 
өйдөбүл гынан сүрэхпитигэр ку-

руутун илдьэ сылдьыахпыт…..
Айбыт ырыаҥ тыллара 
Алаастарга тарҕаннын…
Ыллыыр ырыабыт дорҕоонноро,
Ыраахха диэри дуорайдын…
Кырыымпаҥ көмүс куолаһа
Кылыгырыы ыллаатын…
Үтүмэн үгүс үлэҥ
Үйэлэри уҥуордаатын…

Суохтуубут, саныыбыт, мах-

танабыт...
Никольскай нэһилиэгэ, 
«Намыына» вокальнай 

ансаамбыл, атырдьах ыйа 2015 
сыл

Кырачаан оҕобут, күндү кө-

мүспүт Шапошникова Лиза (Ли-

качок) оҕом ба-

рахсан бу күн си-

риттэн, орто дой-

дуттан барбыта 
бу сыл  атырдьах 
ыйын 26 күнүгэр 
номнуо 3 сыла 
буолла.

Биһиги оҕобут олус сымна-

ҕас майгылаах мэлдьи үөрэ-көтө 
сылдьара. Элбэх эрэллээх, истиҥ 
доҕоттордоох этэ.  

Оҕо сылдьан «Кэнчээри», 
«Кэскил» оҕо саадыгар сылдьы-

быта, онтон Намнааҕы 2 №-дээх 
оскуолаҕа үөрэммитэ. Дьокуус-

кайдааҕы 7 №-дээх профессио-

нальнай лицей 3-с курс студент-

ката этэ.
Дьылҕа хаан ыйааҕа тоҕо 

баҕас ыараханай, кытаанаҕай, 
оҕобор кэмнээн биэрбит кэмэ 
кэмчитэй. Куһаҕан ыарыыны 
сылтан ордук араастаан эмтэнэ 
сатаан көрдүбүт да туһата сох. 
Төһөлөөх ыарахан ыарыыны, 
төһөлөөх  тулуйа сатаан оҕом 
сыыһа эдэр сааһыгар тыына 
быһыннаҕа. Баара-суоҕа 19 сааһа 
этэ. Наһаа да кыһыы…  Билигин 
баара буоллар төһө эрэ үөрэ-
көтө, мичээрдии сылдьыа этэй. 

Наһаа да ахтабыт, наһаа да 
суохтуубут… 

Ыарахан кэмнэрбитигэр кө-

мө буолбут дьүөгэлэрбэр Света 
Румянцеваҕа, Оля Шадринаҕа, 
Сахаяна Алексееваҕа, Арианна 
Гоголеваҕа, Аня Харитоноваҕа, 
Айта, Рая, Любовь Кривошап-

киналарга, аймахтарбытыгар 
Александра, Михаил Шапош-

никовтарга, эдьиийдэрбэр На-

дежда, Туяра Павловаларга, Ма-

рия Хорчоеваҕа, Роза Канинаҕа 
уо. бары өйөөбүт, көмө буолбут 
дьоммутугар улахан махталбы-

тын тиэрдэбит.
Евдокия Шапошникова, эбэтэ 

Елизавета Шапошникова, 
балта Иванна

Нам улууһун 2 Хомустааҕыт-

тан төрүттээх, билигин Дьокуус-

кай куорат олохтооҕо, үлэ вете-

рана, Нам улууһун бочуоттаах 
гражданина, амарах ыал таптал-

лаах аҕата, биэс сиэн, биир хос 

сиэн эйэҕэс эһэтэ Николай Ми-

хайлович Осипов бу дьыл атыр-

дьах ыйын 23 күнүгэр ыарахан 
ыарыыттан күн сириттэн хомол-

толоохтук туораата.
Николай Михайлович эдэр 

сааһыттан тэрийэр үлэҕэ эрил-

лэн, буһан-хатан, Комсомол 
райкомун секретарынан, хол-

куос председателинэн, САССР 
Үрдүкү сэбиэтин президиумун 
аппараатын тэрийэр отделыгар 
15 сыл устата, кэлин сылларга 
«Бичик» национальнай кинигэ 
кыһатыгар директор солбуйа-

аччытынан пенсияҕа тахсыар 
дылы эҥкилэ суох бэриниилээх-

тик үлэлээн кэлбит үтүө-мааны 
киһинэн билэбит, убаастыыбыт.

Николай Михайлович тап-

таллаах кэргэнигэр Мария Алек-

сеевна Татариноваҕа, кыыһыгар, 
аймахтарыгар дириҥ кутур-

ҕаммытын тиэрдэбит. Доҕорбут 
сырдык мөссүөнүн умнуохпут 
суоҕа, куруук өйдүү-саныы сыл-

дьыахпыт.
1959 с. Нам орто оскуолатын 

бииргэ бүтэрбит доҕотторо

Күндү тапталлаах оҕобут, 
эдьиийбит, 2 оҕо ийэтэ Нико-

лаева Нюргуяна Вячеславов-

на «Ньукку» бу орто дойдут-

тан баара-суоҕа 
2 5  с а а һ ы г а р 
уһун, ыарахан 
ыарыыттан бар-

быта атырдьах 
ыйын 25 күнүгэр 
1 сыла буолла.

Биһиги Ньук-

кубут1988 сыл алтынньы 28 кү-

нүгэр Бартыһаан нэһилиэгэр 
Евдокия, Вячеслав Николаевтар 
дьиэ кэргэттэригэр күүтүүлээх 
бастакы оҕонон күн сирин көр-

бүтэ. Оҕо сааһа таптыыр Барты-

һааныгар күлүм гынан ааспыта. 
2006 сыллаахха оскуолатын бү-

тэрэн Дьокуускайдааҕы тех-

нология дизайн колледжыгар 
үөрэнэ киирбитэ. Кыра эрдэҕит-

тэн уруһуйдуурун, быысапка-

лыырын олус сөбүлүүрэ. Ыары-

тыйар буолан кыайан үөрэҕин 
бүтэрбэтэҕэ. Ол да буоллар са-

наатын түһэрбэккэ парикмахер 
үөрэҕэр үөрэммитэ, салгыы ба-

ҕаран туран аҕыйах ыйга үөрэ-

нэн массыына ыытарга права 
ылан үөрэн мичилийэ турара бу 
баарга дылы. Оҕобут 2011 сылга 
уол оҕолонон ийэ буолар дьолун 
билбитэ. Оҕотун олус таптыы-

ра. Мэлдьи бииргэ буола саты-

ыра. Оҕобут барахсан бэйэтэ 
талан, сөбүлүүр массыынатын 
атыылаһан кимнээҕэр дьоллоох 
курдук санаммыта. Дьоннорун, 
дьүөгэлэрин сир астатара, дьон 
көрдөстөҕүнэ сүүрэрэ. Оҕобут 
2014 сыл кырачаан уолун күн 
сирин көрдөрөн баран ыары-

ыта бэргээн бу күн сириттэн 
күрэнээхтээтэҕэ. Оҕобут ситэ 
олорботох олоҕун кырачаан уо-

латтара салгыахтара. Ньуккубут 
аны хаһан да үөрэн-көтөн киир-

бэтэр да, биһиги сүрэхпитигэр, 
өйбүтүгэр-санаабытыгар өрүү 
тыыннаах буолуоҕа!

Ийэтэ, аҕата, балтылара, 
оҕолоро

® Норд Финанс Краткосроч-

ные займы основанные на дове-

рии до 20000 руб. от 0,8% в день!
Вы в одном шаге от получения 

денег! Не упустите свой шанс! 
Нужен только паспорт! Также 
можете подать заявку по тел. 
89142723633 и по адресу: с. Нам-

цы, ул. Ленина, 12/2, ТЦ «Элек-

тра-продукты», 2-й этаж.
ООО «ЯМРК», ОГРН — 
1151447001738 ИНН — 

1435291452

Көннөрүү
2015 с. атырдьах ыйын 22 кү-

нүгэр 99-101 №-дээх «Эҥсиэли» 
хаһыакка тахсыбыт «Маймаҕа 

нэһилиэгэ» МТ баһылыгар канди-

дат Егоров Александр Иванович 
диэн көннөрөн ааҕаргытыгар.

«Маймаҕа нэһилиэгэ» МТ 
быыбарын комиссиятын 

председателэ Н.Н. Лебедева

® Продается 3-хкомн. квар-

тира в 2-хквартирном каменном 
доме с земельным участком на 
15 соток в центре с. Нам. Цена — 
2800000 руб. Торг.

Тел. 89142742556

® Продаем дом кругляк 7х8, 
пристрой 6х5, гараж 3,5х6,5. Де-

шево. Самовывоз. А также а/м 
Кроун, 1992, 141 кузов, газ-бензин 
за 100000 руб. Торг при осмотре.

Тел. 89681528336, 89681528335

Биһиги киин балыыһа тэрий-

иитинэн Кыайыы 70 сылыгар 
анаан, Сахабыт сирэ чэчирии-
чэлгийэ турар кэмигэр «Механик 
Кулибин» теплоходунан Өлүөнэ 
эбэбитинэн устан, Лена очуоста-

рыгар дуоһуйа сынньанан кэлли-

бит. Күҥҥэ үстэ ас үчүгэйинэн 
аһаттылар, көрдөөх сынньала-

ҥы, конкурстары тэрийдилэр, 
ити кэнниттэн сынньанааччылар 
кыанар өттө Өлүөнэ очуостары-

гар таҕыстылар. Үөһэттэн аан 
дойдуну анаардылар, кэрэхсэ-

этилэр.
Биһиги икки 80 саастаах ве-

тераннар саха таҥаһын ситэрэн-
хоторон кэттибит уонна Степан 
Ефремович «Куорат кыыһа» дра-

матыттан «Өрүүнэ доярка» моно-

логтаан көрдөрөн сынньанаач-

чылар биһирэмнэрин, махталла-

рын ыллыбыт, сыаналаах бири-

истэринэн наҕараадаланныбыт. 
Маннык үчүгэй сынньалаҥы 
тэрийбит профком предсе-

дателэ Черкашина Розалия 
Прокопьевнаҕа, солбуйааччыта 
Феодосия Егоровнаҕа, кыл. бы-

раас солбуйааччытыга Ньюр-

гуйаана Витальевнаҕа уонна 
механик Иннокентий Иванович-

ка кэлэрбитигэр, барарбытыгар 
транспорынан хааччыйбытта-

рыгар ис сүрэхтэн махтанабыт. 
Эһиэхэ үлэҕитигэр ситиһиилэри, 
өрүүтүн аҕа саастаахтары убаа-

стыыр, эйэҕэс майгылаах, үтүө 
санаалаах, ветераннар тустары-

гар кыһамньыгытын өссө уура 
тураргытыгар уонна кырдьаҕас-

тар алгыстарын, махталларын 
ыла тураргытыгар баҕарабыт.

Ветераннар Ушницкая Э.Д., 
Мярикова Е.П., Игнатьева М.В., 

Винокурова М.М.

МАХТАЛКЭРИЭСТЭБИЛ

БИЛЛЭРИИЛЭР
Ааспыт нэдиэлэҕэ, о.э. атыр-

дьах ыйын 17 күнүттэн 23 кү-

нүгэр диэри — барыта 41 иһи-

тиннэрии киирбит. Онтон 19 — 
араас эчэйии (о.и. 13-һэ сааһын 
ситэ илик оҕолор эчэйиилэрэ!), 
2 — киһи өлүгэ, 1 — малы-са-

лы алдьатыы, 1 — албыннаа-

һын (түөкүннээһин), 3 — ойуур 
баһаара, 5 — уоруу, 1 — уоран 
өтөн киирии, 3 - административ-

най буруйу оҥоруу уонна 5 — 
атын түбэлтэ бэлиэтэммит. 

Атырдьах ыйын 21 күнүгэр 
Бөтүҥ нэһилиэгин Абаҕа диэн 
сиригэр гр. С., 1953 с.т., бултуу 

сылдьан сүрэҕэ ыалдьан тыына 
быстыбыт. Сарсыныгар Кэҥкэмэ 
үрэх таһыгар бултуу барбыт 
гр. К., 1936 с.т., эмиэ сүрэҕэ ту-

ран олохтон туораабыт. Халла-

ан хараҥаран, сүрэҕэ суохтар, 
кэдэрги майгылаахтар бэлэми 
баһан ылаары, хортуопуй уору-

унан дьарыктанан эрэллэр, ол 
курдук 18 чыыһылаҕа биллибэт 
киһи «Кустук» даача учааста-

гыттан 2 кирээдэ хортуопуйу 
уоран, хостоон ылбыт. 20.08.15 с. 
Аппааны олохтооҕо телефонунан 
иһитиннэрбитинэн, түүн билли-

бэт киһи гаражтан 38 тыһ. суума-

ҕа тэҥнэһэр электроинструмен-

нары сойбоппут. 19 чыыһылаҕа 
Искараҕа биллибэт киһи күүлэ 
түннүгүн раматыттан ылан, 
дьиэ иһигэр үргүлдьү ааһан, 
хос иһиттэн «ИЖ» мааркалаах 
пневматическай сааны уонна 
«ПМ» пневматическай пистоле-

ты уорбут.
ОГИБДД линиятынан 435 ав-

тотранспорт бэрэбиэркэлэммит. 
75 боротокуол толоруллубут. 3 
итирик туруктаах суоппар ту-

туллубут. 6 массыына ыстараап-

тыыр стоянкаҕа туруоруллубут.  

